
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
গোল্লা, মোরব্বা, হালুয়া, কীর, রুটি, কাবাব, কোফতা, লাড়ু দোকানে বসিয়া বিনামূলো খাইতে পরিবে ।
রাজপথগামী যে-কোনও লোককে আদর করিয়া ডাকিয়া বসাইবার জন্য কয়েকজন উচ্চশ্রেণীর কর্মচারী নিযুক্ত আছেন। বসিবার জন্য উৎকৃষ্ট মূল্যবান কাপেট চৌকির উপর বিছাইয়া দেওয়া হইয়াছে। খাদেমগণ পরম যত্নে আগন্তুকদিগকে উৎকৃষ্ট মিষ্টান্ন প্রদানে তাহাদের মুখ মিষ্ট এবং উদর পূর্তি করিতেছেন। পানওয়ালারা রাশি রাশি উৎকৃষ্ট সুগন্ধি পান তৈয়ার করিয়া সোনার তবকে মোড়াইয়া নানা আকারের খাঞ্চিায় সাজাইয়া রাখিয়াছে।
আত্তার গণ প্রত্যেক লোকের জন্য ক্ষুদ্র ক্ষুদ্ৰ ফুক-শিশিতে উৎকৃষ্ট গোলাবী আন্তর ভরিয়া হাজার হাজার সাজাইয়া রাখিয়াছে। যাহার ইচ্ছা, সেই এক শিশি তুলিয়া লইয়া যাইতেছে।
যথাসময়ে রোহিলাখণ্ডের সর্দার-পুত্ৰ তেজিয়ান ও পরম শ্ৰীমান যুবক নাজীবউদ্দৌলা বহু বরযাত্রীসহ হস্তিপৃষ্ঠে সুবৰ্ণ হাওদায় চড়িয়া আগমন করিলেন। কতিপয় রোহিলা সামন্ত ও যুবক অত্যুৎকৃষ্ট আরবীয় অৰ্থে আরোহণপূর্বক
জাকজমকের সাথে আগমন করিলেন। ঘোড়াগুলির গঠনভঙ্গিমা এবং চলনের কায়দা দেখিয়া সকলেই প্ৰশংসা করিতে লাগিলেন।
যাহা হউক, নওশাহ্-এর আগমনে বাদ্যকরীগণ মহােৎসাহে বাদ্য বাজাইতে এবং মালােকরগণ সহস্ৰ সহস্র আতশবাজী পোড়াইতে লাগিল। তোপচিগণ ক্ৰমাগত একশত একটি তোপধ্বনি করিল।
সফদরজঙ্গ এবং তাহার আত্মীয়-স্বজন পরম সমাদরে যথানিয়মে বর এবং বরযাত্ৰিগণকে লইয়া বিবাহসভায় বসাইলেন। অনন্তর নানা প্রকার চৰ্য্য, চুষ্য, লেহ্য, পেয় প্রভৃতি লজিজ ও নাফিস খানা দ্বারা সকলকে পরিতৃপ্তিপূর্বক ভোজন করাইলেন। ভোজনান্তে যথারীতি ইসলামী কায়দা অনুযায়ী উদ্বাহীক্রিয়া সম্পন্ন করা হইল। বিবাহন্তে আবার বাদ্যধ্বনির উচ্চ শব্দে এবং অবিরাম তোপ ও বোমের গর্জনে দিশ্বলয় কম্পিত হইতে লাগিল। নানা শ্রেণীর বিচিত্র আতশবাজীর মুকুটুম্বা নভােমণ্ডল আলােকিত এবং সমবেত জনমণ্ডলী পরম পুলকিত বিবাহন্তে দিল্লীর প্রসিদ্ধ বাঈজীদিগের নাচের বন্দোবস্তের উপক্রমেই মওলানা -আমিনর রহমান এবং আরও কয়েকজন ধর্মভীরু বৃদ্ধ লোক উঠিয়া যাইবার উপক্রম করিলেন। কেহই তাহাদিগকে উঠিবার কারণ জিজ্ঞাসা করিলেন না। তখন নাজীব-উদ্দৌলা নিজেই তাহাদিগকে উঠিবার কারণ জিজ্ঞাসা করিলেন। মওলানা বলিলেন, “বাৰা! দেখছি না বাঈজীরা সব এসে হাজীর। এমন ঘূণিত ও হারাম দৃশ্য কেমন করে দেখব।”
নজীব : আপনি একেলী উঠে গেলে আপনি মাত্ৰ পাপ হতে বঁচিলেন, কিন্তু অবশিষ্ট লোকের এই মহাপাপ দৃশ্য দর্শন হতে বাঁচবার কি উপায় করলেন?

		 এই পাতা শেষ সম্পাদিত হয়েছে ০৬:৪৮টার সময়, ২ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

